
Broj 106 - Strana 226 SLUŽBENE NOVINE FEDERACIJE BiH Subota, 29. 12. 2018. 

 

2031 
Na osnovu člana 13. stav (1) Zakona o posredovanju u 

privatnom osiguranju ("Službene novine Federacije BiH", br. 
22/05, 8/10 i 30/16) i člana 130. Zakona o osiguranju ("Službene 
novine Federacije BiH", broj 23/17) i člana 12. Statuta Agencije 
za nadzor osiguranja Federacije Bosne i Hercegovine ("Službene 
novine Federacije BiH", broj 84/17), Stručni savjet Agencije za 
nadzor osiguranja Federacije Bosne i Hercegovine, na 21. sjednici 
održanoj 04.12.2018. godine, donosi 

PRAVILNIK 
O IZVJEŠTAJIMA POSREDNIKA U OSIGURANJU 

I. OPĆE ODREDBE 

Član 1. 
(Predmet) 

Ovim Pravilnikom propisuju se vrsta, sadržaj i forma 
izvještaja posrednika u osiguranju koji su registrovani u Federaciji 
Bosne i Hercegovine (u daljem tekstu: posrednik u osiguranju), 
koji se dostavljaju Agenciji za nadzor osiguranja Federacije Bosne 
i Hercegovine (u daljem tekstu: Agencija za nadzor), te rokovi i 
način izvještavanja. 

Član 2. 
(Obaveza dostave) 

Posrednik u osiguranju je dužan dostavljati Agenciji za 
nadzor statističke i finansijske izvještaje. 

II. STATISTIČKI IZVJEŠTAJI 

Član 3. 
(Vrste i sadržaj statističkih izvještaja) 

(1) Posrednik u osiguranju dostavlja Agenciji za nadzor 
polugodišnje i godišnje statističke izvještaje. 

(2) Sadržaj statističkih izvještaja propisan je na obrascima: 
a) polugodišnji 

1) Obrazac POS1-PG-F - Premija osiguranja, 
2) Obrazac POS2-PG-F - Pregled ugovora/aneksa. 

b) godišnji 
1) Obrazac POS1-G-F - Opći podaci o posredniku u 

osiguranju, 
2) Obrazac POS2-G-F - Pregled uposlenika na 

poslovima posredovanja u osiguranju, 
3) Obrazac POS3-G-F - Izvještaj o ostvarenim 

prihodima i rashodima poslova posredovanja. 
(3) Posrednici koji obavljaju poslove životnih osiguranja pored 

izvještaja iz st. (1) i (2) ovog člana obvezni su dostaviti 
izvještaj o postupanju sprječavanja pranja novca i 
finansiranja terorizma u skladu sa Smjernicama za procjenu 
rizika i sprovođenje Zakona o sprječavanju pranju novca i 
financiranja terorističkih aktivnosti u oblasti osiguranja. 

Član 4. 
(Obrasci) 

(1) Obrasci iz člana 3. stav (2) ovog Pravilnika dostavljaju se u 
pisanoj i elektronskoj formi. 

(2) Obrasci iz člana 3. stav (2) ovog Pravilnika sastavni su dio 
ovog Pravilnika. 

(3) Obrasci u elektronskoj formi su u formatu xlsx ili xml. 
(4) Podaci u obrascima statističkih izvještaja iz člana 3. ovog 

Pravilnika iskazuju se kumulativno za tekuću godinu, a 
iznosi se iskazuju u konvertibilnim markama bez decimalnih 
mjesta. 

(5) Agencija za nadzor će način dostave i izrade obrazaca u 
elektronskom obliku iz stava (3) ovog člana propisati 
Pravilnikom o statističkim standardima i oblicima 
finansijskog izvještavanja u osiguranju. 

III. FINANSIJSKI IZVJEŠTAJI 

Član 5. 
(Izvještaji) 

(1) Pravno lice posrednik u osiguranju je dužno Agenciji za 
nadzor dostavljati finansijske izvještaje na obrascima: 
a) Obrazac POS1F-G-F - Bilans stanja i 
b) Obrazac POS2F-G-F - Bilans uspjeha. 

(2) Pravno lice posrednik u osiguranju je dužno dostavljati bruto 
bilans s minimalnim sadržajem kolona: početno stanje 
(duguje, potražuje), promet u tekućem obračunskom periodu 
(duguje, potražuje), saldo (duguje, potražuje), na obrasu 
POS3F-G-F. 

(3) Obrasci iz stava (1) ovog člana sastavni su dio Pravilnika o 
sadržaju i formi obrazaca finansijskih izvještaja za privredna 
društva, a obrasci za dostavu u elektronskoj formi su u 
formatu xml ili xlsx. 

(4) Obrazac iz stava (2) ovog člana sastavni je dio ovog 
Pravilnika, a obrazac za dostavu u elektronskoj formi je u 
formatu xml ili xlsx. 

(5) Pravno lice posrednik u osiguranju - javni poštanski operater 
i banka nisu dužni Agenciji za nadzor dostavljati obrasce iz 
st. (1), (2) i (6) ovog člana. 

(6) Posrednik u osiguranju, pravno lice, dostavlja Agenciji za 
nadzor ovjerene kopije godišnjih finansijskih izvještaja 
propisanih Zakonom o računovodstvu i reviziji FBiH 
("Službene novine Federacije BiH", broj 83/09). 

(7) Finansijski izvještaji iz stava (6) ovog člana trebaju biti 
prethodno ovjereni od strane ovlaštene institucije u skladu sa 
Zakonom o računovodstvu i reviziji Federacije BiH. 

(8) Fizičko lice posrednik u osiguranju dužno je dostavljati 
kopiju Specifikacije za utvrđivanje dohotka od samostalne 
djelatnosti ovjerenu od nadležne Porezne uprave Federacije 
Bosne i Hercegovine. 

(9) Agencija za nadzor će način dostave i izrade obrazaca u 
elektronskom obliku iz st. (1) i (2) ovog člana propisati 
Pravilnikom o statističkim standardima i oblicima 
finansijskog izvještavanja u osiguranju. 

IV. ROKOVI DOSTAVE 

Član 6. 
(Rokovi dostave) 

(1) Posrednik u osiguranju je dužan statističke izvještaje iz člana 
3. stav (2) ovog Pravilnika dostavljati u pisanoj i 
elektronskoj formi u sljedećim rokovima: 
a) Statistički izvještaji iz člana 3. stav (2) tačka a) ovog 

Pravilnika polugodišnje do 31.07. tekuće poslovne 
godine. 

b) Statistički izvještaji iz člana 3. stav (2) tačka b) ovog 
Pravilnika godišnje do 15.03. tekuće poslovne godine 
za prethodnu godinu. 

(2) Posrednik u osiguranju je dužan finansijske izvještaje iz 
člana 5. st. (1) i (2) ovog Pravilnika dostavljati u 
elektronskoj formi godišnje do 15.03. tekuće poslovne 
godine za prethodnu godinu. 

(3) Posrednik u osiguranju je dužan finansijske izvještaje iz 
člana 5. st. (6) i (8) ovog Pravilnika dostavljati u pisanoj 
formi godišnje do 15.03. tekuće poslovne godine za 
prethodnu godinu. 

(4) Statistički izvještaji iz člana 3. i finansijski izvještaji iz člana 
5. ovog Pravilnika moraju biti potpisani i ovjereni od strane 
ovlaštene osobe odnosno registrovanog posrednika u 
osiguranju. 

V. ZAVRŠNE ODREDBE 

Član 7. 
(Stavljanje van snage) 

Stupanjem na snagu ovog Pravilnika prestaje da važi Odluka 
o izvještajima posrednika u osiguranju ("Službene novine 
Federacije BiH", br. 82/17 i 29/18). 

Član 8. 
(Stupanje na snagu) 

Ovaj Pravilnik stupa na snagu 01.01.2019. godine i 
primjenjuje se za izvještajne periode počev od 01.01.2019. godine. 

Broj 021-3342-7/18 
04. decembra 2018. godine 

Sarajevo 

Predsjednik 
Stručnog savjeta 

Mr. sci. Edita Kalajdžić s. r. 

